
Vitlíki á 

arbeiðsplássinum:

Hvat er best hjá stovnum 

at gera nú?

Starvsfólk á føroyskum almennum arbeiðsplássum brúka longu vitlíki hvønn dag. Spurningurin er ikki, 

um tað verður brúkt, men um nýtslan verður tilætlað, trygg og skipað — ella duld og váðamikil.

H V A T  T Ú  E I G U R  A T  V I T A

Skuggavitlíki — tað, sum longu hendir

Skuggavitlíki hendir, tá ið starvsfólk í góðari trúgv og fyri at loysa eina uppgávu skjótari líma tekst inn 

í alment atkomilig vitlíkisamboð sum ChatGPT og Gemini á telefonini ella telduni.

At persónupplýsingar verða viðgjørdar uttan fyri Føroyar, er ikki í sjálvum sær ólógligt. Stovnurin má 

tó kanna endamál og heimild, hvar upplýsingarnar verða viðgjørdar, avtalur við dátuviðgerar, 

atgongd og varðveiting og, tá ið tað krevst, fullgóða trygd fyri flutningi.

At bíða steðgar ikki nýtsluni — tað ger hana bara ósjónliga.

H V Í  N Ú

Hví eigur tú at gera okkurt nú?

Nýtslan breiðir seg nógv skjótari, enn stovnsreglur og leiðsla megna at fylgja við. Almennir stovnar 

arbeiða ofta við tilfari, sum krevur serliga umsorgan:

● Persónsdátur um borgarar

● Borgaramál og fyrispurningar

● Heilsudátur og viðkvæmar upplýsingar

● Innanhýsis samskifti og trúnaðarmál

T R Í G G I R  L E I K L U T I R

Leiðsla, KT og starvsfólk — saman

Fyri at fáa virði úr vitlíki mugu tríggir leiklutir samstarva rætt.

Leiðslan

Setur kós, tekur ábyrgd og vísir áhuga. Um leiðslan als ikki skilur vitlíki, er ringt at fáa veruligt virði 

burturúr.

KT

Tryggjar karmarnar — trygg amboð, dátuvernd og yvirlit yvir vitlíki á stovninum.

Starvsfólkini

Kenna gerandisarbeiðið, hava serfrøðina og finna, hvar amboðini veruliga lætta um byrðuna.

V E G U R I N  F R A M

6 stig til trygga og skipaða nýtslu

Leiðslan kann fylgja hesum seks stigum fyri at fáa eina skipaða byrjan.

01. Gerið vitlíki til eina leiðsluábyrgd

Leiðslan má taka eigaraskap. Ábyrgdin kann ikki bara leggjast í hendurnar á KT-deildini, og arbeiðið 

eigur ikki bara at byggja á tilvildarligar royndir hjá einstøkum starvsfólkum.

02. Kannið, hvat longu hendir

Fáið eina veruliga mynd av, hvussu fólk longu brúka vitlíki í arbeiðinum.

03. Setið tryggar og gagnligar karmar

Sigið ikki bara, hvat fólk ikki mugu gera. Setið eisini eitt mál fyri, hvat skal gerast.

04. Gevið fólki góð amboð

Gevið fólki amboð, sum bæði eru trygg og nóg góð til arbeiðið.

05. Skapið rúm fyri regluligari læring

Fólk hava tørv á at vita, at tey sleppa at royna seg fram við vitlíki, og at tað er í lagi at nýta vitlíki til 

veruligt arbeiði.

06. Skiljið vitlíki nóg væl til at leiða

Leiðarar skulu ikki gerast tøkniligir serfrøðingar. Tó er neyðugt at skilja nóg mikið um vitlíki til at seta 

røttu spurningarnar, síggja møguleikar og mørk og taka betri avgerðir.

T I L  L E I Ð S L U N A

Hví leiðarar eiga at skilja vitlíki

● Vitlíki kann ljóða sannførandi, hóast svarið er skeivt. Tí má leiðslan skilja, hví menniskjalig 

eftirkanning er neyðug.

● Fólk hava ymiskan hugburð til vitlíki. Tí er umráðandi at duga at rúma hesum ymiskleikanum.

H J Á L P  T I L  A T  K O M A  Í  G O N G D

Hvussu Vitlíkisstovan kann hjálpa tykkum

Vit hjálpa føroyskum stovnum at nýta vitlíki á ein handaligan og tryggan hátt — uttan óneyðuga 

fløktar frágreiðingar.

01  Verkstovur

Handaligar verkstovur til leiðslur og starvsfólk — tryggari nýtsla og meira virði.

02  Ráðgeving

Strategisk ráðgeving um kós, ábyrgdarbýti, dátuvernd og trygdarmørk.

03  Framløgur

Hugkveikjandi framløgur um vitlíki á arbeiðsplássinum.

N Æ S T A  S T I G

Til reiðar at taka fyrsta stigið?

Lesið ritlingin, ella bókið pláss á leiðsluverkstovuni, har vit hjálpa tykkum at finna fram til tykkara 

egnu kós.

